MAGNETOFONSKI SNIMAK
8. STEDNICE DOMA NARODA PARLAMENTARNE SKUPSTINE BOSNE I
HERCEGOVINE ODRZANE DANA 31.8.1999. GODINE

Sjednica je pocela sa radom u 17.00 sati.

Sjednicom predsjedava gospodin Izet Zigié, predsjedavaju¢i Doma naroda.

IZET ZIGIC

Otvaram 8. sjednicu Doma naroda Parlamentarne skupsStine Bosne i1
Hercegovine.

/Intoniranje himne/

Pozdravljam sve prisutne delegate i poslanike te pozvane goste koji su danas
prisutni na ovoj sjednici.

Pozdravljajuéi prisutne novinare, zelim da izrazim zaljenje Sto danas medu nama
nema doajena novinarstva Bosne 1 Hercegovine i1 revnosnog pratioca skupstinskih
zbivanja, gospodina MLADENA Paunovi¢a, koji je iznenada preminuo. Njegovoj
porodici 1 kolegama sa TVBiH izrazavam iskrenu sucut, jer smo svi izgubili divnhog
covjeka i profesionalca i koga ¢emo dugo, dugo pamtiti.

Ovim bih presao na dnevni red.

Konstatujem da dana$njoj sjednici prisustvuje, prije prelaska na dnevni red, 13
delegata.

Svoje odsustvo najavili su gospoda Ivo Zivkovi¢ i Pero Markovié, koji su
opravdali svoj izostanak.

Za danasnju sjednicu, predloZen je sljedeci

DNEVNI RED

1. Zapisnik sa 6. sjednice Doma naroda Parlamentarne skupS$tine Bosne i
Hercegovine,

2. Zapisnik sa 7. sjednice Doma naroda Parlamentarne skupstine Bosne i
Hercegovine,

3. Zapisnik sa Zajednicke sjednice oba doma,

4. Prijedlog programa rada Doma naroda za period avgust - decembar
1999. godine,

5. Zavrs$ni izvjeStaj Organizacionog odbora Samita Pakta stabilnosti za
jugoistocnu Evropu odrZanog u Sarajevu 29. i 30. jula 1999. godine,

6. Delegatska pitanja.

Otvaram raspravu o dnevnom redu.
Izvolite, gospodin Avdo Campara.



AVDO CAMPARA

Ja se, prije svega, slazem sa predlozenim dnevnim redom, s tim §to bi tacku
Izvjestaj o odrzavanju Samita mozda trebalo odloziti, iz razloga §to ovdje ne vidim
nikoga ko bi mogao da ukratko da saopStenje povodom ovoga izvjestaja i da nas
obavijesti Sta se dalje preduzima do kona¢nog izvjestaja Organizacionog odbora.

Ovim ne Zelim da kritikujem Vije¢e ministara BiH, ali mislim da im je red, u
buduce, 1 ministrima i kopredsjedavaju¢im i dopredsjedavaju¢im, koji je do sada uvijek,
stvarno, bio na sjednicama, i zamjenicima, da prisustvuju i sjednicama Doma naroda. Jer
1 Dom naroda donosi odluke i zakonske akte i rijetke su one odluke koje donosi sam
Predstavnicki dom, a ne 1 Dom naroda.

Prema tome, u buduce bi morali znati u Vije¢u ministara BiH da trebaju da
prisustvuju i ovim sjednicama i da im mozemo upucéivati, ako imamo za to opravdanja,
odredena pitanja, a da nam oni mogu na samoj sjednici odgovoriti ili pak da kasnije to
ucine, $to je, inace, red u parlamentarnoj proceduri.

Zato ne znam da li bismo mogli ovu tacku dnevnog reda razmatrati, mozda bi
bilo najbolje da je pomjerimo za narednu sjednicu, a ne o njoj da sada raspravljamo, a
nemamo predlagaca. Toliko.

IZET ZIGIC

Hvala lijepo.

Da li se joS neko javlja za rijec?

Dajem prijedlog gospodina Campare na glasanje, a to je da tadka 5. Zavrini
izvjestaj Organizacionog odbora Samita Pakta stabilnosti za jugoistocnu Evropu,
odrzanog u Sarajevu 29. 1 30. jula 1999. godine, ne bude na danasnjem dnevnom redu 1
da ogodimo za naredno zasjedanje Doma naroda Parlamentarne Skupstine BiH.

Ko je za takav prijedlog?

Hvala lijepo.

Ima li neko protiv?

Uzdrzanih?

Posto smo jednoglasni, nema potrebe da glasamo po narodima i klubovima.

Prelazimo na 1. tacku dnevnog reda

Ad.1. Zapisnik sa 6. sjednice Doma naroda

Zapisnik ste dobili u toku dana.

Ima li primjedbi na Zapisnik sa 6. sjednice Doma naroda Parlamentarne
skupstine Bosne i Hercegovine, odrzane 19. jula 1999. godine?

Izvolite.

Ako nema primjedbi, da 1i mozemo usvojiti ovaj zapisnik 6. sjednice Doma
naroda.

Ko je za?

Hvala lijepo.

Konstatujem da smo jednoglasno usvojili Zapisnik 6. sjednice Doma naroda
Parlamentarne skupstine Bosne i Hercegovine.



Prelazimo na 2. tacku dnevnog reda

Ad.2. Usvajanje zapisnika sa 7 sjednice Doma naroda, odrZane 27.7.1999.
godine

Otvaram raspravu o ovom zapisniku.
Ima li primjedbi?
Izvolite.

Dobro, radi se o tehnickoj prirodi, da se samo konstatuje ovo u kona¢noj verziji
Zapisnika.

Da li ima joS nekih primjedbi na Zapisnik?

Ako nema, ko je za usvajanje, uz ovu tehnicku primjedbu, ispravku koja je data?

Ko je za? Hvala lijepo.

Ima li protiv?

Uzdrzanih?

Konstatujem da smo jednoglasno usvojili Zapisnik sa 7. sjednice Doma naroda
Parlamentarne skupstine Bosne 1 Hercegovine, odrzane 27. jula 1999. godine.

Prelazimo na 3. tacku dnevnog reda

Ad.3. Zapisnik sa prve Zajednicke sjednice Predstavnickog doma i Doma
naroda Parlamentarne skupS$tine BiH odrzane 22. i 27. jula 1999. godine

Takode ste dobili ovaj zapisnik.
Da li ima primjedbi na Zapisnik?
Izvolite.

POKO PAJIC

Gospodo predsjedavajudi, kolege delegati,

Nije sustinska primjedba, ali je principijelna. Da se ne bi ubuduée deSavali
propusti, mozda po nekim vaznijim pitanjima i vaznijim prijedlozima. U ovom
zapisniku pod ovom tackom 2. Evropske integracije pakt stabilnosti za Jugoslaviju,
druga strana, odnosno, pod tom tackom, stav 12. ovdje stoji ,,u nastavku sjednice
ponovo je govorio Ibrahim Spahi¢, u imu Komisije koja je razmatrala primjedbe i
sacinila prijedlog dokumenata, zatim Rasim Kadi¢ u vezi amandmana Miodraga
Dereti¢a®. Ja ne mogu ta¢no da se sjetim da li je gospodin Kadi¢ govorio ili ne, ali ja
znam da sam po amandmanu gospodina Dereti¢a izlazio i davao obrazlozenja upravo po
ovom pitanju, to nije navedeno u Zapisniku, ali, mislim principijelno, za ubuduce da se
zna ko je Sta rekao i ko je Sta predlozio. Toliko.

IZET ZIGIC
Da li imate konkretno ili da ostane na nivou principa pravljenja zapisnika?
Molim stru¢ne sluzbe da pogledaju stenogram i da ovo ispravi se u Zapisniku,

radi se najvjerovatnije o tehnickoj ili nenamjernoj gresci.

Da i jo§ ima nekih primjedbi na Zapisnik?



Ako nema, ko je za usvajanje Zapisnika sa 1. Zajednicke sjednice
Predstavnickog doma i Doma naroda Parlamentarne skupstine Bosne 1 Hercegovine?

Hyvala lijepo.

Ko je protiv?

Ima li neko uzdrzan?

Konstatujem da smo jednoglasno usvojili Zapisnik sa 1. ZajedniCke sjednice
Predstavnickog doma i Doma naroda Parlamentarne skupstine Bosne i Hercegovine,
odrzane 22.127. jula 1999. godine.

Prelazimo na 4. tacku dnevnog reda

Ad.4. Prijedlog programa rada Doma naroda za period avgust-decembar
1999. godine

Svi delegati su dobili prijedlog ovog dokumenta kojeg smo sacinili proslih dana,
istovremeno su u proceduri, Kolegij oba doma je uputio na raspravu poslanicima,
odnosno, delegatima, ovaj radni dokumenat i vi ste sada dobili jedan nacrt tog
dokumenta koji je preraden i dopunjen sugestijama, primjedba datih od strane poslanika.
Ja dajem prijedlog programa rada Doma naroda, ovdje ste dobili zajednicki, istina, u
materijalima, jer iz tehnickih razloga nisu razdvojeni programi rada, ali mozemo
diskutovati o programu rada Doma naroda, radi se o tehnickim moguénostima, takode,
nisam siguran da li su se na sva tri jezika uspjeli napraviti ovi programi rada, ali finalni
tekstovi ¢e sigurno ¢e biti uskladeni sa, odnosno, biti prevedeni na sva tri jezika.

Dajem Prijedlog programa rada Doma naroda za period avgust - decembar
1999.godine na razmatranje.

Ko se javlja za rije¢?

Izvolite, gospodin Mali¢ Milomir.

Komisija za ustavna pitanja razmatrala je ovaj nacrt programa rada i podnijece
izvjestaj.

MALIC MILOMIR

Gospodine predsjedavajuci, kolege delegati,

Komisija za ustavna i1 pravna pitanja Doma naroda Parlamentarne skupstine
Bosne i Hercegovine, u skladu sa svojom nadlezno$¢u, razmotrila je ovaj Nacrt
programa i svim delegatima dostavilo ovo misljenje, ali, evo, ja ¢u u ulozi
predsjedavajuceg Komisije....

(MALIC MILOMIR)

Ja ¢u u ulozi predsjedavajuéeg Komisije procitati ovo, viSe radi, razumije se,
javnosti.

Radna komisija za ustavna i pravna pitanja Doma naroda Parlamentarne
skupstine Bosne i Hercegovine - Domu naroda Parlamentarne skupstine Bosne i
Hercegovine.

Na trecoj sjednici Radna komisije za ustavna i pravna pitanja, koja je odrzana 31.
avgusta 1999. godine, Radna komisija za ustavna i pravna pitanja Doma naroda



Parlamentarne skupstine Bosne i Hercegovine razmotrila je Prijedlog programa rada
Doma naroda Parlamentarne skupstine Bosne 1 Hercegovine za period avgust-decembar
1999. godine i u skladu sa ¢lanom 5., tacka 3. Privremenog poslovnika Doma naroda PS
Bosne 1 Hercegovine - Domu naroda podnosi sljedec¢e Misljenje:

1. Komisija je konstatovala da je Prijedlog programa rada Doma naroda
Parlamentarne skupstine Bosne 1 Hercegovine za period avgust-decembar 1999. godine
u skladu sa Ustavom Bosne i Hercegovine i Privremenim poslovnikom Doma naroda i
ocijenila da je Program rada potrebno donijeti.

2. Komisija ukazuje da se nazivima zakona i analiticko-informativnih materijala
ne prejudiciraju njihovi konac¢ni nazivi i sadrzaji.

3. Komisija nije ocjenjivala ustavnost zakona c¢ije se razmatranje predvida
Programom rada, $to ¢e uciniti u redovnoj proceduri prije pretresanja navedenih zakona
u Domu naroda.

Gospodine predsjedavajuci, kad sam ve¢ tu, da iskoristim da kazem neSto u
smislu svoje diskusije. Mi smo, doduse danas, pratili ovdje i rad Predstavnickog doma.
Ovaj izvjestaj koji sam podnio u ime Komsije, mislim da veéina ovdje prisutnih dijeli -
dakle, mi ne bismo, zaista, danas mogli da se opredijelimo i da glasamo za ovako
predloZeni program iz nekoliko razloga. Posebno S§to jedan dio delegata, medu kojima 1
ja, smatramo da nismo dovoljno sve ovo rascistili 1 utvrdili - da li su svi ovi prijedlozi,
posebno prijedlozi zakona, u saglasnosti sa Ustavom Bosne i Hercegovine, zatim sa
svim drugim dokumentima i deklaracijama koji su pratili provodenje Dejtonskog
sporazuma i mislim da nema razloga da to ¢inimo ovdje na brzinu, a sasvim smo svi
saglasni s tim da Program treba donijeti i posebno da ova Parlamentarna skupstina
usvoji 1 zakone i dio informativnog materijala koji je neophodan za prijem Bosne i
Hercegovine u Vije¢e Evrope. Evo, koristim priliku i ja da, na neki nacin, saglasno
Odluci Predstavni¢kog doma, ostavimo ovo nekoliko dana da jo§ svi dobro ovo
prou¢imo, razmislimo, razumije se svi - posebno iz dva entiteta - da izvrSimo i dodatne
konsultacije u svojim vladama, posto se to tangira ¢itavog prostora Bosne i Hercegovine,
da onda valjano donesemo ove dokumente. Hvala.

PREDSJEDAVAJUCI

Hvala lijepo.
Ko se dalje javlja za rijec?
Gospodin Ljubici¢.

DRAGO LJUBICIC

Gospodine  predsjedavajuc¢i, gospodo delegati, gospodo predstavnici
medunarodne zajednice 1 organizacija, prisutni novinari. Ja bih se u jednom dijelu
pridruzio prijedlogu, u zadnjem dijelu, gospodina Mali¢a, s tim §to bih Zelio joS nesto da
predlozim.

Posmatraju¢u danasnju sjednicu Predstavnickog vijeca, jer smo cekali da vidimo
kakav ¢e tok biti 1 rasprava koja ¢e se voditi i1 kako ¢e se voditi, zajedno sa vama, i licno
sam to posmatrao i uocio sam da je bilo poprili€no puno diskusija, prijedloga novih u
odnosu na predlozeni Program rada, koji je predlozio, i jednom i drugom vijecu, Kolegij
1 jednog i drugog doma. Posmatrajuéi i analiziraju¢i naSe dosadaSnje sjednice i ovu
dana$nju, ja imam jedno misljenje, svoje licno, koga ¢u predloziti ovdje. Mislim da



nedostaje jedna koordinacija u radu predstavnika i zajednickih organa institucija Bosne i
Hercegovine, posebno sad. Evo, danas sam to uocio li¢no, ne znam koje ¢e misljenje biti
kod drugih poslanika i delegata kada je u pitanju donoSenje i1 usaglaSavanje oko
programa rada jednog 1 drugog doma, na bazi onih novih prijedloga zakona, u odnosu na
njihove, na jedan odredeni nacin predlozio Kolegij ... , koji je posluzio kao osnov za
dalju raspravu.

Li¢no mislim da ima potrebe da se ta koordinacija izmedu ovih institucija na
nivou Bosne 1 Hercegovine uspostavi, da postoji veca koordinacija, razmjena misljenja
po odredenim pitanjima, posebno sada o ovim zakonima, na osnovu onih konferencija i
stavova i odluka koje nas obavezuju. Mi se ovdje vezemo za Madridsku konferenciju,
vezemo se za Dejtonski mirovni sporazum, to je nasa obaveza i ja mislim da je to nama
svima jasno. Prema tome, tamo su postavljene odredene zadace, postavljeni su odredeni
zadaci, svi smo se izjasnili da ih podrzavamo i da radimo na tome, jer to su bitni uslovi 1
osnovni uslovi za prijem Bosne 1 Hercegovine u Evropsku uniju i Vije¢e Evrope. Mislim
da nema potrebe predlagati bilo kakve zakone mimo onih zadaca, jer imamo dovoljno
posla i1 zadataka da uradimo na osnovu tih konferencija. I zato predlazem ovdje - znaci,
imam jedan prijedlog - da se pripremi i organizuje jedan zajedni¢ki sastanak
Predsjednistva BiH, Ministarskog vije¢a i u najmanju ruku kolegijuma jednog i drugog
doma, da se pogledaju jasno ti dokumenti i da se vidi $ta je to Sto nedostaje i Sto mi
moramo, 1 na jednom i na drugom domu da usvojimo, koji su to zakoni, uvazavajuci
maksimalno nadleznosti 1 ovlastenja zajedni¢kih organa 1 institucija Bosne i
Hercegovine, uz postovanje, normalno, prava i ovlaStenja jednog i drugog entiteta. Tu
su, inae, ovlastenja podijeljena, definisana i mislim, ako hoéemo da maksimalno
pospjesimo nas rad i1 da damo svoj doprinos onome §to nam je zadaca 1 obaveza, mislim
da bi trebalo pod hitno - znaci, vrlo brzo pripremiti takav jedan sastanak da bismo
jednostavno skratili nase komentare, da bismo skratili naSe diskusije. Kroz te komentare
1 diskusije, ja sam u jednom dijelu danas uocio kod poslanika - vra¢amo se isuviSe puno
nazad, po meni, nepotrebno, otvaraju se odredene nepotrebne diskusije i komentari i ja
mislim da takvi komentari i diskusije nefe dovesti do nekakvih naSih zajednickih
dogovora i do odredenih rjesenja koja su neophodna, koja su stvarno bitna za Bosnu i
Hercegovinu, koja su bitna za sve tri naroda, a licno mislim da je to nasa i zada¢a i1 na$
doprinos ovom poslu koji radimo. Zahvaljujem.

PREDSJEDAVAJUCI

Ko se dalje javlja za rijec?
Gospodin Campara.

AVDO CAMPARA

Ja bih se nadovezao na diskusiju gospodina Ljubici¢a, upravo na ove njegove
zavrsne rijeci.

Mislim da mi treba ozbiljno da shvatimo i da donesemo program koji je u
interesu Bosne 1 Hercegovine i u interesu naroda i gradana Bosne 1 Hercegovine. To S$to
¢emo mi odloziti za nekoliko dana, vjerovatno, usvajanje ovog programa, ja nemam
niSta protiv. Ali, ne bih se rukovodio danasnjom diskusijom koju sam i ja u nekom dijelu
sluSao na PredstavniCkom domu. Ja, naravno, nemam pravo da osporavam ma kom
poslaniku Predstavnickog doma njegove diskusije 1 njegova misljenja, ali ja zelim da
kazem da je na tom domu bilo daleko vise pric¢e o sasvim drugim pitanjima koja nemaju



nikakve veze za Programom rada Predstavni¢kog doma i da cesto puta na tom
Predstavnickom domu mi moZemo, ja to otvoreno kazem, da slusamo odredene diskusije
kao da imamo neku predizbornu aktivnost. Ja mislim da se to na ovom domu nece i ne
moze desiti, s obzirom da smo mi i broj¢ano manji i da mi, po pravilu, razmatramo
pitanja koja se razmatraju na oba doma poslije sjednice Predstavni¢kog doma. To ne
znaCi da mi ne¢emo u narednom periodu usvojiti na§ program, jer naS program i
program Predstavni¢kog doma u 90% slucajeva moraju biti identi¢ni, izuzev one tacke
dnevnog reda gdje Predstavnicki dom ima svoje nadleznosti, a Dom naroda ima svoje
nadleZznosti. Mislim da je miSljenje koje je dala Komisija za ustavnopravna pitanja dosta
dobro. Ne¢e moci kolegiji, niti ¢e mo¢i ma ko utvrditi §ta je to u skladu sa Ustavom 1 Sta
nije u skladu sa Ustavom, dok ne dobijemo zakon i dok ne pogledamo njegov sadrzaj. U
njemu ¢e samom pisati ustavni osnov, a onda ¢emo procjenjivati je li to ustavni osnov ili
nije ustavni osnov. To je jedna stvar.

Druga stvar, ne zaboravite da ima viSe ovlastenih predlagaca za donoSenja
odredenih propisa u oba doma. Svaki delegat Doma naroda i1 svaki poslanik
Predstavni¢kog doma ima pravo predloziti zakon. Taj zakon u proceduri na jednom i na
drugom domu mora i¢i na sjednice. Druga je stvar hoce li ga jedan ili drugi dom ili oba
odbiti u cjelini ili ¢e ga usvojiti sa odredenim izmjenama i dopunama, to je sasvim jedna
druga stvar. Ali, on mora u¢i u proceduru jer ga je predlozio ovlasSteni predlagac. To je i
Predsjednistvo BiH, to je Vije¢e ministara BiH, to je i svaki poslanik, to je, na kraju
krajeva, svaki delegat ovoga doma. Prema tome, ukoliko mi budemo odlozili 1 ovu tacku
dnevnog reda, kao Sto je Mali¢ predlozio, za jedan izvjesni period, onda je oCekivati da
stignu sugestije, prijedlozi 1 misljenja za dopunu tog programa kako bi on bio Sto je
mogucée kompletniji i kako bi bio §to je moguce realniji za usvajanje do nove godine. Ja
moram da kazem da je ovo ambiciozan program. Ne znam, ako bi se radilo kao §to smo
do sada radili, kao $to je do sada radila Parlamentarna skupstina Bosne i Hercegovine, i
jedan i drugi dom ne bi ga usvojili za dvije, tri godine, a ne za Cetiri mjeseca. Moram da
kaZem, jer to je tako. I medunarodna zajednica nas ocjenjuje jednom od institucija Bosne
i Hercegovine koja se nedovljno angazuje na donoSenju odredenih propisa koji su
neophodni za nas. Ali, pridruzio bih se svima onima da bar do nove godine, prije svega,
usvojimo one zakonske propise koje od nas zahtijeva Vije¢e Evrope radi ulaska u Vijece
Evrope. Ukoliko ne ispunimo te uslove i ne donesemo te propise, mi ne¢emo postati
stalni ¢lan Vijeéa Evrope, a, onda, ¢im ne postanemo stalni ¢lan Vije¢a Evrope, ne
postajemo ni stalni ¢lan mnogih evropskih institucija i mislim da bi to za nas bilo dosta
negativno, da ne kazem pogubno.

Zato ja smatram da mi treba, koliko je moguce vise da se usredsredimo da §to
prije donesemo ovaj program, kao dokument, jer to od nas zahtijeva Vijece Evrope. To
je jedan od prvih zahtjeva koje zahtijeva Vije¢e Evrope, usvajanje toga programa i
donosenje odredenih propisa i mi moramo i trebamo na tome raditi. Na kraju krajeva, to
smo i obecali svima koji nas posjecuju, evo, svakih 15 dana iz Vije¢a Evrope, i sa
kopredsjedavaju¢im i predsjedavajué¢im kada diskutuju, i sa drugim, mi to obe¢avamo.
Mislim da na tome trebamo raditi. I ne samo ova Skupstina da na tome treba raditi, jer to
nije samo njen zadatak, na tom trebaju raditi vlade i skupStine entiteta, i one imaju svoje
obaveze koje moraju izvrsiti u ovome, sad je ve¢ kasno govoriti za septembarski rok, u
ovome idu¢em roku, kako bismo pocetkom iduée godine postali stalni ¢lan Vijeca
Evrope.

Zato smatram da mi, kao delegati Doma naroda, moramo ozbiljno prilaziti
razmatranju svih pitanja i, ponavljam, traziti od Vije¢a ministara BiH da se i prema



nama ponasa na isti nacin kao Sto se ponasa prema Predstavnickom domu, jer ovo se
mozda dogodilo jednom ili dva puta do sada, ali danas da nema bas niko iz Vijeca
ministara BiH, ni od kopredsjedavajucih, dopredsjednika, ni od ¢lanova Vije¢a ministara
BiH, ni od njihovih zamjenika, ni od njihovih pomo¢nika, u najmanju ruku govori da 1
oni trebaju da se okrenu prema ovom domu i da ozbiljno prilaze ovim svim stvarima.
Hvala.

IZET ZIGIC

Hvala lijepo.
Gospodni Solji¢.

VLADIMIR SOLJIC

Stovane kolege, uvazeni gosti, predstavnici medija, ja bih izrazio jedno
nezadovoljstvo odnosom VijeCa ministara BiH prema nasem domu i, opcenito, ja bih
rekao, prema oba doma. Ja sam na Kolegiju rekao, ovo bih ponovio, najljepse zgrade u
ovim zemljama koje su nama uzor su parlamenti. Ja bih rekao, pred parlamentom stoje 1
predsjednici najmoc¢nijih drzava i to sa velikim strahom i uvazavanjem. Mislim da bismo
trebali nastojati da na§ dom dobije to mjesto i taj status. Kad se radi o programu, sama
¢injenica da prvi put radimo program je jedan kvalitet u metodu naseg rada, ali nije bilo
za ocekivati da mi od prve, u par dana, usvojimo dobar program, program prema kojem
mozemo stvarno raditi, a usvajanje loSeg programa rada, mislim, ne sluzi ni¢emu.
Usvajanje programa radi programa, ja nikad ne bih prihvatio. Mislim da vecina od vas,
takoder.

Zato se pridruzujem ovim prethodnicima da mi danas uvazimo, mada ne trebamo
kopirati onaj dom ispred nas, ali smo, zaista, mnogo toga culi i §to je dobro 1 §to je
manje dobro, ja bih to sve skupa, na neki nacin, uvazio kao doprinos izradi kvalitetnijeg
programa i naSeg doma, ali bih, takoder, rekao da bez programa Vije¢a ministara BiH,
nas$ program nema smisla. Zakoni koje ¢emo mi na svoju ruku predlagati onima koji
utvrduju operativu, koji rade trasu za zivot, mislim da nema smisla. A, takoder, isto ne bi
bilo smisla da nesto oni predlazu, a da mi to ovdje odbijamo. Prema tome, nasa suradnja
je neophodna.

Zato bih podrzao one koji, u prvom redu Dragu, koji je rekao da jedan razgovor,
ne bih rekao to neki zvaniéni ili neki, Bog zna kakav, razgovor sa Vije¢em ministara, on
je nuzan da napravimo kvalitetan program rada. Znaci, nama predstoji da ovu nasu
raspravu danas, po meni, zavr§imo, nas je ovdje relativno malo, da narednih 10-15 dana,
koliko mi procijenimo da je dovoljno, obavimo sve konsultacije, dobijemo $to vise
primjedbi, da usvojimo §to je moguce kvalitetniji i1 realniji program rada do kraja
godine, ali kvalitet je da ovaj program bude podoban za program za sljede¢u godine, jer
do Nove godine neCemo mi Bog zna koliko mo¢i toga uraditi u programu, ali bitno je da
po¢nemo raditi kako treba. Hvala.

IZET ZIGIC

Hvala.

Dame i gospodo, ja ¢u se, takode, pridruziti ocjenama da smo pokusali, izuzev
S§to ruzno zvuci, kao ¢lan Kolegija, ovo §to kazem, pokusali smo, zaista, da napravimo
jedan kompromisni Prijedlog programa rada koji opet proistice iz naSih obaveza vezano
za Madridsku konferenciju i druge dokumente koji govore o potrebi da Bosna i



Hercegovina dobije odredena zakonska rjeSenja kako bi bila spremna za ulazak u ove
evropske integracije i institucije. Ono §to bih kazao, to je da smo, zaista, pokuSali do¢i
do ovih 16 zakona koji su u prvom dijelu paketa Programa dati. Takode smo kazali da
¢emo u okviru ovog programa razmatrati i druge zakonske akte 1 inicijative koje ¢e biti u
ovom periodu, to smo dogovorili, koje ¢e se nametnuti, ili ako se iskaze potreba da
raspravljamo o drugim pitanjima, bilo da su zakonska, bilo da se radi o informacijama ili
donosenju odluka koje se ticu ovoga doma.

Ono $to bih kazao jeste, kad pogledamo Sta je uradeno u protekle dvije i po
godine ili tri godine, zaista, ovo predstavlja jedan ambiciozan program, ali istovremeno
on je i neophodan kako bismo ispunili odredene uslove i kako bi BiH bila shvaéena
ozbiljno u svojim izjavama da Zeli pristupiti ovim integracijama o kojima govorimo.
Takode smo, radi javnosti, a i radi nas samih ovdje, kazali da ¢e oba doma zasjedati, to
smo obecali 1 predstavnicima Vije¢a Evrope, da ¢emo zasjedati u kontinuitetu, i uz takvu
jednu organizaciju posla u ovoj skupstini, sigurno da mozemo ispuniti dobar dio ovih
programskih zadataka koji su ovdje zacrtani. Takode, posebno bih ovdje istakao da smo
prvi put predlozili, za oba doma, neki kalendar rada domova i kazali smo istovremeno da
¢emo pored tih redovnih sjednica imati i sjednice po potrebi. Otuda smatram da ovaj
danasnji prijedlog poslanika koji nisu spremni da raspravljaju o ovom prijedlogu ¢emo
nadoknaditi dodatnim ili vanrednim radom.

Ono $to posebno isticem u ovom programu, zelio bio ovdje da iskazem, to je
zakon o, mada su svi podjednako vazni zakoni za funkcionisanje i ovog parlamenta,
odnosno, drzave BiH u cjelini, govore mi sve u okvirima Dejtonskog sporazuma i ovih
dokumenata koji su ve¢ usvojeni (?), a to je, istakao bih potrebu posebno za Zakonom o
izbjeglicama 1 raseljenim osobama na teritoriji BiH, veliki broj ljudi luta traze¢i kome se
obratiti 1 kako ostvariti svoja elementarna prava, jer nema postivanja ljudskih prava bez
prava na povratak i onoga svega Sto govori Dejton u okviru tog Aneksa 7. Dejtonskog
sporazuma. O tome je vaZna i rasprava koja ¢e se voditi, ako usvojimo takav program, o
informaciji o povratku, odnosno, realizaciji Dejtonskog sporazuma u Aneksu 7., dijelu
Aneksa 7., jer ¢ini mi se da je to klju¢ ostvarivanja onih prvih prava koja svaki gradanin
BiH treba da ostvari, to je pravo na sustavnu imovinu, pravo na povratak ili pravo
izbora, vezano za dalji Zivot u Bosni 1 Hercegovini.

Istovremeno bih predlozio, poSto je danas i Predstavni¢ki dom dao odredene
prijedloge, odnosno, poslanici su dali odredene prijedloge, slobodan sam predloziti dva
dokumenta koja su stigla, a to su: Priprema BiH za ¢lanstvo u EU 1 Implikacije
inicijative za pristupanje BiH EU i Svjetskoj trgovinskoj organizaciji, kao moguci
materijali kojim bismo govorili u poglavlju Analiticko-informativna djelatnost, mislim
da je to potrebno staviti na ovaj dom ako zelimo da, zaista, izanaliziramo koje sve
obaveze proisti¢u, ne samo onih 11 uslova, Sta nas dalje ¢eka, to bilo vazno, pogotovo
§to smo ovdje u ovom programu predvidjeli da ¢emo u narednom periodu poceti
razmisljati o programu za 2000. godinu, da imamo razmisljanje $ta je tu potrebno i koje
je sve uslove potrebno ispuniti kako bismo se prikljucili ovoj evropskoj zajednici,
odnosno, integracijama za koje se zalazemo.

Ja ¢u ovaj prilog priloZiti struénim sluzbama. Hvala lijepo.
Gospodin Mugdin.

HERCEG MUGDIN

Uvazeno PredsjedniStvo, kolege delegati, ja bih se, zaista, pridruzio ovim
ocjenama, ali zelim, prije svega, da sugeriSem Kolegiju da ne pravimo slicnu greSku vise
kao danas i tri sata ¢ekamo da Predstavnicki/Zastupnicki dom zavrs$i posao, da mi ovako
umorni danas raspravljamo. Ja znam, u Nacrtu programa stoji da ¢emo ubuduce raditi
dan poslije i mislim da ta praksa, zaista, treba da postane i stvarnost.

Drugo, pridruzujem se ocjenama iznijetim u smislu neodgovornog odnosa
gospode iz Vije¢a ministara BiH, jer ako izanaliziramo osam sjednica koliko smo mi
imali i uzmemo i video zapise i tonske zapise, pa pogledajmo da u prosjeku sjedi jedan
ili nijedan ¢ovjek ovdje, u prosjeku! Prema tome, ja imam osjec¢a da gospoda misle da
mi igramo drugu ligu ili Zele da igramo u drugoj ligi. Ni jedno — ni drugo nije ta¢no.
Prema tome, ja molim da odavdje, zaista, jedan ozbiljan zahtjev bude upucen prema
Vijecu ministara BiH, to je isti odnos i prema komisijama. Ja govorim i kao predsjednik
Komisije za promet i komunikacije. Na tri sastanka, ni na jedan se niko nije odazvao,
izuzev na nastavak 6. sjednice, kad smo imali onu konsultaciju oko Zakona o
zrakoplovstvu Bosne 1 Hercegovine. To je jedno zapaZanje.

Drugo, ja moram da kazem da sam dobio ovaj dokumenat u smislu faksa, zahtjev
da se daju odredene sugestije na Nacrt programa, ja sam to pravo iskoristio i, pozivajuci
se na taj akt, uputio sam jedan pismeni prijedlog i tada sam rekao i sada kazem, zaista
izrazavam li¢no zadovoljstvo da smo uopste dosli do dokumenta koji se zove Nacrt
programa, jer mislim da je to korak naprijed i drugo, da ovaj dokument danas, evo, koji
mi ponovo zovemo Nacrt programa, objektivno, uz odredene sugestije, primjedbe i
prijedloge koji su bili i na Zastupni¢kom domu 1, evo, ovdje na Domu naroda, treba da
znaci jednu solidnu osnovu za jedan program koji ¢e, vrlo vjerovatno, ve¢ u septembru,
oktobru, novembru, napraviti Zeljeni aktivitet Parlamentarne skupstine BiH.

U tom smislu, ja bih sugerisao da negdje u Programu, ipak, stoji obaveza Doma
naroda, odnosno, Parlamentarne skupstine BiH, da istretiramo i zakone koje je usvojio
visoki predstavnik i koji su trenutno na snazi na privremenoj 0snovi.

Drugo, danas sam ¢uo ovdje da je Zakon o administrativnim taksama na sli¢an
nacin potvrden, s tim da nije data saglasnost da ga u proceduru mi sada stavimo, ali da
tamo to stoji. Znaci, mi imamo, da sad ne govorimo koja su to Cetiri dokumenta, sa
Zakonom o administrativnim taksama... Takode, poSto sam ja napisao ovaj prijedlog, ja
ga neéu ponovo pisati, ali bih, zaista, zamolio da se ovdje istretira, ja sam primijetio da
je tacka c)11. ovog danas papira S§to smo dobili, prihvacena Informacija da Vijece
ministara BiH podnese izvjestaj o izvrSenju Budzeta za Sest mjeseci ove godine i to je
dobro.

Drugo, ja sam i svojevremeno, mislim da je 2. ili 3. sjednica bila, pokrenuo jednu
inicijativu u formi vije¢nickog pitanja, da se analizira operativna nerealizacija odluka i
zaklju¢aka oba doma Parlamentarne skupstine BiH iz prethodnog saziva, sa prijedlogom
konkretnih mjera za provodenje istih. Ja sam sa gospodinom Zigi¢em malo razgovarao,
pokusali smo to naci tamo u tacki c)6. gdje se govori o zadacima, Informacija o radu
Vijeca ministara BiH, ali mi se to ne uklapa, pa bih ja zamolio da se ipak mi vratimo
malo na taj dio tamo gdje se nesto odlucivalo — radilo, a nije do kraja zavrSeno, imamo
tu informaciju, da znamo kako ¢emo preracionalizirati svoju aktivnost.

I na kraju da kazem, apsolutno podrzavam ovaj paket zakona koji je stavljen na
kraju dokumenta, u smislu prijedloga poslanika, itd., u pitanju su 23, ¢ini mi se,
dokumenta koji ¢e uéi u proceduru, ali, dajmo malo da imamo jedan ravnopravan
tretman 1 da ostanemo na fonu odluke koju smo mi donijeli svojevremeno, kako tretirati
prijedloge poslanika, inicijative i zakone, da ispoStujemo vlastitu odluku.

Prema tome, ne moze ovdje biti a da se ne spominje ono §to je predlozio Mirsad
Ceman, §to je predlozio Zlatko LagumdZija, $to Ivo Divkovié i Sejfudin Tokié. Neka
ide, upravo §to je gospodin Avdo rekao, neka ide u proceduru, a hoce li pro¢i ili nece, o
tome ¢emo mi odlucivati.

I jo$ jedna sugestija, ne mozemo prihvatiti da u septembru, kad uzmemo ovaj sad
papir koji je pred nama, ja vjerujem da ¢e on dozivjeti odredenu inovaciju u pozitivnom
smislu, da u septembru imamo cetiri pitanja i da nam u oktobru, novembru i decembru
ostaje 20 1 kusur pitanja, mislim da je potrebno napraviti redinamiziranje aktivnosti kroz
ovaj program. Mislim da bi to bilo dobro, uz to §to imamo i onu tacku tamo gdje se
govori o parlamentarnim delegacijama, ja mislim da je krajnje vrijeme da se od strane
Kolegija, ili ne znam ko bi to trebao, napravi jedan raspored ljudi koji bi trebali da ¢ine
iz ovog doma te parlamentarne grupe koje ¢e i¢i, ne govorim o savjetu za nivo Evrope,
itd., nego ove parlamentarne posjete koje ¢e se praviti prema ¢lanicama zemalja Pakta
stabilnosti 1 zemalja regiona, odnosno susjednih zemalja, jer nema niko ekskluzivno
pravo da, eventualno, stalno hoda i da niko ne hoda. Hvala lijepo.

IZET ZIGIC

Hvala.

Dio zahtjeva ve¢ je ovdje u Program unesen, tako da mislim da je ispoStovano,
dijelom od strane gospodina Herceg Mugdima je re¢eno da ¢e Kolegij oba doma stalno
pratiti realiziranje odluke — zaklju¢ke oba doma Parlamentarne skupstine BiH sa
prijedlogom mjera za njihovo provodenje, kao i program rada oba doma Parlamentarne
skupstine BiH za period avgust-decembar 1999. godine, kao polaznu osnovu za
pripremu programa rada, znaci, programa rada za 2000. godinu. Tako ¢e se, na neki
nacin, izvrSiti analiza svega onoga §to smo zakljucivali ili donosili odluke, uz pripremu
kod izrade programa, da znamo gdje smo stali. Jednostavno taj pristup se mora napraviti
i to je ve¢ uslo u program rada.

Sto se ti¢e ovih drugih primjedbi, one su, takode, djelimi¢no prihvaéene, ali
ima¢emo Sansu jo$ jedanput da raspravljamo o svim sugestijama i na Predstavni¢kom
domu i Domu naroda, da prodiskutujemo i da, eventualno, ovaj program rada na
kvalitetnijoj osnovi dopunimo ili korigujemo.

Ko se dalje javlja za rijec?

Ako nema vise diskutanata, ja bih da zaklju¢im, uz ove sugestije i primjedbe
koje su date danas u danas$njoj raspravi po ovoj tacci, a to je Program rada Doma naroda
Parlamentarne skupstine BiH za period avgust-decembar 1999. godine.

Predlozio bih da sve primjedbe i sugestije koje su danas iznesene ili su dosle u
prethodnoj proceduri budu predmet rasprave na Kolegiju Doma sa predstavnicima
klubova i politickih stranaka, prije odrZzavanja nastavka sjednice ovog doma, s tim $to
bih predlozio da to bude 9. septembar 1999. godine u 17 sati, u popodnevnim satima, a
da sam Dom, s obzirom da su delegati ili poslanici iz reda Hrvata, zbog zauzetosti u onoj

sedmici poslije 10., predlozili da to bude 15. septembar, tj. nastavak sjednice da bude
srijeda 15. septembar. Tacno vrijeme odrZavanja sjednice ¢emo utvrditi naknadno, s tim
Sto bi do tada strucne sluzbe pripremile sve prijedloge, odnosno, slozile ove prijedloge i
pripremile za razgovore Kolegija i predstavnika politickih stranaka, odnosno, klubova
poslanika, kako bismo dosli do Prijedloga programa rada ovoga doma i u nastavku
sjednice, to bi znaci tada bilo utvrdeno, u nastavku sjednice bi intervencije na Prijedlog
programa rada bile u obliku amandmana. Znaci, opsta rasprava bi ovim bila zavrSena.

Ko je za takav prijedlog?

Hvala lijepo.

Konstatovali smo da smo jednoglasno usvojili ovakav prijedlog zakljucka,
odnosno, zakljucak.

Nema potrebe da glasamo po klubovima.

Ovu tacku smo skinuli, o odrzanom Paktu stabilnosti, prekidam rad ove sjednice
1 zakazujem nastavak 15. septembra 1999. godine.

Hvala vam svima.

Sjednica je prekinuta u 18.00 sati.

Kraj

TRANSKRIPT
(ZABILJESKA) O NEODRZAVANJU NASTAVKA 8.19.1 POCETKA 11.
SJEDNICE DOMA NARODA PARLAMENTARNE SKUPSTINE BIH,
zakazane za 30.11.1999. godine

PREDSJEDAVAJUCI
IZET ZIGIC

Zelim, u ime Kolegija Doma naroda Parlamentarne skupstine BiH, da vas
obavijestim da je za danas bilo predvideno odrzavanje nastavka 8. 1 9. sjednice 1
odrzavanje 11. sjednice Doma naroda, na kojoj smo trebali da raspravljamo o Prijedlogu
zakona o izbjeglicama iz BiH i raseljenim licima u BiH i da izvrS§imo jednu opéu
raspravu o Prednacrtu poslovnika Doma naroda Parlamentarne skupstine BiH i davanje
odredenih saglasnosti, odnosno, saglasnosti na odredeni broj sporazuma izmedu BiH i
vlada, odnosno drzava, odredenog broja drzava, to je za danasnji dan, s obzirom da nije
doSao dovoljan broj poslanika iz reda hrvatskog naroda, ova sjednica je odgodena za
petak 3.12.1999. godine u 11 sati. Na ovoj sjednici koja bi radila po istom dnevnom
redu, predvidjeli smo utvrdivanje Nacrta izbornih zakona, uz ratifikaciju jos jednog
ugovora izmedu Vije¢a Evrope 1 BiH. Mislim da ¢emo za narednu sjednicu, 3.12., imati
kvorum i da ¢emo raditi nesmetano po utvrdenom dnevnom redu.

ZORIC VINKO

Ja sam se javio da ispravim krivi navod predsjedavaju¢eg. Naime, mi nemamo
kvoruma iz dva razloga, jer Klub bosnjacih i Klub hrvatskih zastupnika nemaju na
sjednici nazo¢na po tri zastupnika. Ako sam dobro razumio pitanje, novinarka je jedna
upitala ima li ovo veze sa jucerasnjim dogadajima. Ja ne znam koji su to dogadaji. Mogu
samo kazati da je Pero Markovié¢ bolestan, da se Ivo Zivkovié iz Posavine javio negdje
danas Solji¢u ujutro da ne moze doéi, a da je Pero Madar na sluzbenom putu u Pariz
ispred Doma naroda Parlamenta Federacije BiH, kao predsjednik tog doma
Parlamentarne skupstine Federacije BiH. Htio sam samo naglasiti zbog javnosti da ovdje
nemamo kvorum iz dva razloga, jer su nazo¢na samo dva Hrvata i samo dva BoSnjaka
na ovoj sjednici. Hvala.

IZET ZIGIC

Ispravke radi, mi smo imali prethodno sastanke komisija. Ja sam ta¢no kazao i
ovaj dio je dogovoren na Kolegiju da se obrati Kolegij predstavnicima medija i javnosti,
da ne mozemo odrzati sjednicu upravo iz razloga koji sam kazao. Delegati ova druga
dva naroda su prisutni i moZe sjednica, $to se ti¢e drugih delegata, poceti. Ovo nije
otvaranje ni zatvaranje sjednice, ve¢ upravo obavjestavanje javnosti zbog ¢ega smo
odgodili dana$nju sjednicu.

Nije ovo sjednica zato $to smo se na Kolegiju dogovorili da ne¢emo raditi, nigdje
gdje ne postoji kvorum.



VINKO ZORIC

To je obmanjivanje javnosti, dozvoli, utvrdi ima li kvoruma ili nema. To se ne
moze ovako raditi.

IZET ZIGIC
Zato $to smo zvani¢no obavijeSteni da ne postoji kvorum.
VINKO ZORIC

Od koga? Ne mozete Vi sami to odrediti. Upitajte predsjednike klubova. Ne
mozemo ovako voditi sjednicu.

IZET ZIGIC

Hvala vam lijepa.

14

NEAUTORIZOVANI MAGNETOFONSKI SNIMAK
NASTAVKA 8. SJEDNICE DOMA NARODA,
odrzane 3.12.1999. godine sa pocetkom u 11.50 sati

PREDSJEDAVAJUCI
IZET ZIGIC

Prvo da vas sve pozdravim, poslanike, delegate, prisutne predstavnike
medunarodne zajednice, kao 1 gospodu iz medija.

Za danasnju sjednicu smo predvidjeli da ¢emo raditi u dva dijela. U prvom dijelu
bismo i$li sa nastavkom 8. sjednice Doma naroda Parlamentarne skupstine BiH, na kojoj
bismo raspravljali o Programu rada Doma naroda za razdoblje novembar-decembar
1999. godine i nastavak 9. sjednice Doma naroda Parlamentarne skupstine BiH,
Prijedlog zakona o imigraciji i azilu BiH, nakon ¢ega bismo prisli radu za 11. sjednicu
Doma naroda Parlamentarne skups$tine BiH, prema predlozenom dnevnom redu koji ste
dobili.

Za nastavak, kao §to sam vam ve¢ rekao, ostala nam je obaveza sa 8. sjednice, da
raspravimo o Programu rada Doma naroda za ovo razdoblje koje je ostalo do kraja
godine 1 ja otvaram nastavak ove sjednice sa jednom tatkom dnevnog reda, a to je

Program rada Doma naroda za 1999. godinu
Otvaram raspravu.
PERO MARKOVIC

Postovano Predsjednistvo, uvazene kolege zastupnici, dragi gosti,

Gospodine predsjednice, ja se prvo ispri¢avam $to ne¢u govoriti o ovom
dnevnom redu, ako mi dopustate, kao zastupnik, iskoristio bih svoje pravo zastupnika,
obratiti se Cisto iz moralnih razloga, ako dopustite, to kazem opet u vezi sa aktualnim
vremenom, odnosno, sa ovim zasto je nas danas ovdje manje u sali nego §to nas obi¢no
bude, kao zastupnika. Ako dopustate, 2-3 minute, necu vise.

IZET ZIGIC

Ja bih molio kod pocetka 11. sjednice da krenemo s tim, a da sada da radimo.
PERO MARKOVIC

Ja se ispricavam, ja to Vas molim iz jednog razloga, jer, kao zastupnik, prije
svega iz moralnih razloga ne mogu poceti svoju zastupni¢ku duznost ovdje, niti mozda
podizati ili ne podizati ruku, za to sam Vas molio.

IZET ZIGIC

Izvolite.

PERO MARKOVIC

Htio bih re¢i nekoliko rijeci kao zastupnik hrvatskog naroda ovdje, kao izaslanik
iz zupanijske skupstine Hercegovacko-neretvanske Zupanije, kantona, kao zastupnik
Doma naroda Parlamenta Federacije BiH i kao zastupnik Doma naroda PSBiH, ovo
dvoje zadnjih po svojoj duznosti jer sam na listi biran kao zastupnik iz Zupanije
hercegovacCko-neretvanske, jer to su pravila izbornih zakona. Na tri razine sam zastupnik
1u svezi sa mojim mandatom i u svezi sa duznosti zastupnika,odnosno, sa
dostojanstvom zastupnika 1 u vezi najnovijih odluka visokog predstavnika o osporavanju
mandata nekolicini mojih kolega, u prvom redu, ja bih govorio o kolegi Peri Madzaru,
koji je predsjednik, odnosno, predsjedavaju¢i Doma naroda Parlamenta Federacije BiH,
a temeljem svog poslanja i kolega zastupnik u ovoj nasoj Skupstini Doma naroda.

Koliko vidite, danas je ovdje manje nazo¢nih nego obi¢no, nas obi¢no bude 3
puta po 5, to je 15. Ja ne bih ulazio u razloge, iskreno to kazem, zasto je nas danas
manje, zaSto nekih od kolega zastupnika ovdje nema, kojima je najnovijom odlukom
visokog predstavnika osporen mandat u Skupstini. Ja ne bih govorio o razlozima zasto je
to..., nego bih govorio samo o jednom razlogu, to je nacin na koji smo mi danas ovdje
ostali bez kolega zastupnika. Iskreno, kao covjek, kao zastupnik, moram re¢i da jau
ovom domu, rade¢i godinu dana, nijednu loSu ni sa stajaliSta ljudskih prava, ni povreda
bilo koga nisam ¢uo od Pere Madzara, a ni od drugih zastupnika kojih ovdje nema, mene
stoga, kao zastupnika, zabrinjava da su njihovi mandati osporeni. Iskreno se nadam da
¢u, kao zastupnik u ovom domu, imati nesto viSe osim onog obrazlozenja koje sam
mogao procitati u tisku, ili na sredstvima priopéavanja, o tim grijesima, o onim
razlozima zbog kojih su nase kolege zastupnici osporeni. Iskreno kazem, kao zastupnik,
Zao mi je da je to tako, ne iz Ciste patetike, gospodo, nego iz ljudskog dostojanstva. Ja ¢u
samo spomenuti jedan primjer, gospodine predsjednice, i s tim bih zavr$io, ja se
ispricavam.

Zamislite sada gospodin Pero Madzar, na$ kolega zastupnik je zastupnik u
Kantonu, odnosno, u Zupaniji Sredi$njoj Bosni i vodi klub zastupnika. On je zastupnik u
Domu naroda i predsjednik Doma naroda Parlamenta Federacije BiH. On je ovdje
kolega zastupnik. Ja sam, takoder, zastupnik u Domu naroda Federacije BiH i kako
¢emo mi zapoceti tu sjednicu ukoliko je on predsjednik i, po naSem poslovniku, jedini
moze poceti sjednicu, sazvati sjednicu, a njemu je mandat osporen. To ¢e vjerovatno
mijenjati neka pravila koja su do sada na snazi. O tom po tom, da ne bi bila samo briga
visokog predstavnika i ovdje nas koji sjedimo, ja imam pravo, kao zastupnik, postaviti i
ovo pitanje. Nacin na koji je ovo napravljeno, mene, ja iskreno kazem, kao zastupnika
obeshrabruje. Zato bih imao jedan prijedlog, gospodine predsjednice, mislim da éete se
sloziti sa mnom, ukoliko bismo mi ovdje, kao zastupnici danas, ako ne mozemo danas u
najskorije vrijeme trebali imati obrazlozenje ovdje za ovom govornicom zasto danas
medu nama nema kolega zastupnika kojima je mandat osporen, dakle, osporen je mandat
u ovom najvisem domu, jer to bih, kao zastupnik, htio znati, i kao covjek, na kraju, ne
ulaze¢i, kaZzem, u razloge. Ja nijednom nisam govorio o tome, nego samo o nacinu,
mislim, da ne budemo ovdje ljudi spavaci. Da ne budemo ovdje ljudi brojevi, oprostite,
da budemo ljudi, razumna bi¢a, neka nam se, ipak, ovdje priskrbi jedno pojasnjenje
zaSto nas je danas manje. Ja ¢u tek tada, sa puno savjeséu, i podizati ruke kao $to sam i
sada, ali danas, oprostite, danas, moje pravo je ovdje samo kao zastupnika, iz
pristojnosti. Zahvaljujem se da ste mi dali rije¢ na ovu temu. Hvala.

Ako se slazete da predemo na raspravu oko Programa rada Doma naroda za '99.
godinu, to je nastavak 8. sjednice. Ko se javlja za rijec?

VLADIMIR SOLJIC

Gospodo zastupnici, uvazeni gosti, dame i gospodo,

Nama je ostalo do kraja godine manje od mjesec dana. Na$ program je, otprilike,
takav da ne bi bio mali kad bi obuhvacao periode od pola godine. Protiv volje 1 protiv
logike, ja sam pristao na ovakav program samo zato da se hrvatska strana ne bi tretirala
kao ona koja blokira donosenje Programa. Navest ¢u samo jedan primjer. U ovaj
program ulaze zakoni za koje niko od nas ne zna o ¢emu uopce govore, koju materiju
obraduju, a oni su kao hitni 1 vazni. Ja znam da je to ujdurma, ali 1 to sam prihvatio samo
s ciljem da usvojimo ovaj program. Hvala.

RISTAN RISTIC

Gospodo predsjedavajudi, drage kolege, dame i gospodo,

Prosli put nije doslo do usvajanja ovog zakona iz jednog razloga §to se nije znalo
upravo ovo §to je gospodin Solji¢ pri¢ao, koji su to zakoni koji ée biti aktuelni u ovom
periodu novembar/decembar. Medutim, da smo prosli put prihvatili to, danas bismo ve¢
znali. Na neki nacin kasnimo i ja predlazem danas da se ovaj zakon usvoji, znaci, da ne
vodimo puno polemike oko njega, posto je ve¢ prosao i Predstavnicki dom i da predemo
na rad, znaci, §to uspijemo da zavr§imo u sljede¢a dva mjeseca uspijemo, ali to ¢e nas
sigurno tjerati na neku povecanu azurnost u narednom periodu.

MUGDIN HERCEG

Cijenjeno radno Predsjednistvo, postovane kolege delegati, uvazeni gosti, prije
svega Zelim da kazem da ozbiljno i odgovorno podrzavam ovaj program, bez obzira §to
je evidentno odredeno kasnjenje, prije svega da stvaramo i kroz ovo jednu pretpostavku
za ukljuc¢ivanje, normalno, aktivnim odradivanjem utvrdenih zadataka, stvaranjem
pretpostavki za ukljuc¢ivanje BiH u Vije¢e Evrope. U kontekstu toga, svakako je za
oc¢ekivati puni aktivitet svih nas koji smo u oba doma Parlamentarne skupstine BiH, da
odradimo isprojektovane zadatke koji stoje u ovom dokumentu, da, na neki nacin,
kompenziramo vrijeme koje je ostalo iza nas. U kontekstu ovoga, ja bih zaista izrazio
jednu sumnju, kao ¢ovjek, u smislu postavljanja pitanja da li ¢e uistinu BiH biti
primljena u Savjet Evrope bez da Parlamentarna skupstina BiH, odnosno oba doma
naroda se izjasne ovdje o setu zakona, ili konkretno o ¢etiri zakona koji su na
privremenoj snazi, usvojeni od visokog predstavnika Karlosa Vestendorpa, a prije
podsje¢am na Zakon o drzavljanstvu, pardon, Zakon o drzavnoj himni, Zakon o zastavi,
Zakon o grbu, Zakon o administrativnim taksama BiH. Mi ¢emo, sasvim je izvjesno,
imati odgovore na odredena pitanja vezano za ovo iz ovog segmenta u Programu pod c)
Informativno-analiticka djelatnost, tacke 1., 2. i tacka 5., no, bojim se da ¢emo, obzirom
na ovu doti¢nu, i to imati poprili¢éno kasno, a ve¢ su za ove tacke 2.c. 1 5.c. u ovom
poglavlju izmakli rokovi, bilo bi uputno da, na odredeni nacin preko Kolegija,
obezbijedimo da se u narednom periodu, ¢im prije, stavi u proceduru kao donosenje,
pored ovih informacija, izjaSnjavanje o ovim zakonima koji su jo$ uvijek na privremenoj
snazi i usvojeni od visokog predstavnika odnosno, OHR-a.

Hvala lijepa. Da li se jo$ neko javlja za rijec?

Ako se ne javlja, mozemo li pristupiti izjasnjavanju po Programu rada Doma
naroda Parlamentarne skupstine BiH koji je u identi¢noj formi kao §to je usvojio
Predstavnicki dom. Ko je za? Molim da se svi izjasnite. Hvala lijepa.

Posto je jednoglasno, mislim da nema potrebe da se izjaSnjavamo po klubovima,
narodima. Konstatujem da smo jednoglasno usvojili Program rada za, prakti¢no, ostatak
godine, odnosno, za 1999. godinu, Doma naroda Parlamentarne skupstine BiH, time 1
zatvaram 8. sjednicu Doma naroda Parlamentarne skupstine BiH.

Sjednica je zavrSena u 12.05 sati.



